
Vaishnavadharmopadeshah

વૈષ્ણવધર્મોપદેશઃ

શ‍ૃણુ રૂપ! પ્રવક્ષ્યામિ વૈષ્ણવધર્મલક્ષણમ્ ।
યજ્જ્ઞાત્વા વૈષ્ણવાઃ સર્વે મુચ્યન્તે કર્મબન્ધનૈઃ ॥ ૧॥
સંસ્કૃતાઃ પઞ્ચસંસ્કારાત્પ્રભવન્તિ ચ વૈષ્ણવાઃ ।
ન કુર્વન્તિ પરદ્રોહં કુર્વન્તિ ચાત્મચિન્તનમ્ ॥ ૨॥
યથા યજ્ઞોપવીતં ચ ન ત્યાજ્યં બ્રાહ્મણૈઃ ક્ષણમ્ ।
વૈષ્ણવૈર્ન તથા માલા ન ત્યાજ્યા ક્ષણમેવ ચ ॥ ૩॥
મૂલાચ્છતગુણં પુણ્યં જીર્ણોદ્ધારે કૃતે ભવેત્ ।
તસ્માત્સર્વં પ્રયત્નેન જીર્ણસ્યોદ્ધારમાચરેત્ ॥ ૪॥
ગીતં નૃત્યં ચ વાદ્યં ચ સામવેદસ્ય ગાયનમ્ ।
પૂજાકાલે ભવેન્નિત્યં શઙ્ખધ્વનિશ્ચ  સુસ્વરઃ ॥ ૫॥
આદ્યસ્તુ વૈષ્ણવઃ પ્રોક્તો ધનુર્બાણાઙ્કિતો હરેઃ ।
તુલસી ચોર્ધ્વપુણ્ડ્રાણાં તન્મન્ત્રાણાં પરિગ્રહઃ ॥ ૬॥
અદીક્ષિતા યે કુર્વન્તિ જપપૂજાદિકાઃ ક્રિયાઃ ।
ન ફલન્તિ વટો! તેષાં શિલાયામુપ્તબીજવત્ ॥ ૭॥
યજ્ઞો દાનં જપો હોમઃ સ્વાધ્યાયઃ ધર્મકર્મ ચ ।
વૃથા ભવન્તિ હે શિષ્ય! ઊર્ધ્વપુણ્ડ્રં  વિના કૃતમ્ ॥ ૮॥
ધ્યેયો જ્ઞેયશ્ચ રામો હિ ગેયો વાલ્મીકિવાઙ્ગમયઃ  ।
જપ્યઃ શ્રીરામમન્ત્રશ્ચેત્યાહુર્વૈષ્ણવદેશિકાઃ ॥ ૯॥
અસ્માકં પરિવારે તુ સમ્ભવિષ્યન્તિ વૈષ્ણવાઃ ।
ઇતિહાસસ્ય કર્ત્તારઃ સમ્પ્રદાયસ્ય રક્ષકાઃ ॥ ૧૦॥
અસ્માકં સમ્પ્રદાયસ્ય ભવિષ્યન્તિ પ્રચારકાઃ ।
વૃત્તસ્ય ગુરુવર્યાણાં પૂર્વેષાં ચાનુયાયિનઃ ॥ ૧૧॥

વૈષ્ણવધર્મોપદેશઃ

એતત્સ્થાનસ્ય સૂરીણાં સાનિધ્યાચ્ચાનુયાયિનામ્ ।
ભવેયુર્વૈષ્ણવાઃ સર્વે વૈષ્ણવધર્મશિક્ષિતાઃ ॥ ૧૨॥
સર્વશાસ્ત્રેષુ નિષ્ણાતાઃ સર્વેષાં હિતકારકાઃ ।
વિરક્તા વૈષ્ણવા યે ચ શિખાસૂત્રસમન્વિતાઃ ॥ ૧૩॥
સંન્યાસિનસ્તુ વિજ્ઞેયા સન્તિ તે સાધુસત્તમાઃ ।
ટીલાચાર્યેણ સંન્યાસિપરિભાષા વિનિશ્ચિતા ॥ ૧૪॥
ચતુર્થ આશ્રમો જ્ઞેયો ટીલાચાર્યેણ ભાષિતઃ ।
વિરક્તાનાં ચ સાધૂનાં વૈષ્ણવાનાં વિશેષતઃ ॥ ૧૫॥
નીતિશાસ્ત્રોપદેશઃઽ
આત્મબુદ્ધિઃ સુખાયૈવ ગુરુબુદ્ધિર્વિશેષતઃ   ।
ભૃત્યબુદ્ધિર્વિનાશાય   સ્ત્રીબુદ્ધિઃ પ્રલયાવહા ॥ ૧૬॥
દ્વાવિમૌ પુરુષૌ લોકે ન ભૂતૌ ન ભવિષ્યતઃ ।
પ્રાર્થિતં   યશ્ચ દીયતે યશ્ચ નાર્થયતે પરમ્ ॥ ૧૭॥
અક્ષરદ્વયમભ્યસ્તં નાસ્તિ નાસ્તીતિ યત્પુરા ।
તદિદં દેહિ દેહીતિ વિપરીતમુપસ્થિતમ્ ॥ ૧૮॥
સમ્પત્સરસ્વતી સત્યં સન્તાનં સદનુગ્રહઃ ।
સત્તા સુકૃતસમ્ભારઃ સકારાઃ સપ્ત દુર્લભાઃ ॥ ૧૯॥
ઉપભોક્તું ન જાનાતિ શ્રિયઃ પ્રાપ્યાપિ માનવઃ ।
આકણ્ઠજલમગ્નોઽપિ શ્વા લેઢિ જિહ્વયા જલમ્ ॥ ૨૦॥
શ્રુત્વા ધર્મ વિજાનાતિ શ્રુત્વા ત્યજતિ દુર્મતિમ્ ।
શ્રુત્વા જ્ઞાનમવાપ્નોતિ શ્રુત્વા મોક્ષં ચ વિદન્તિ ॥ ૨૧॥
પણ્ડિતૈઃ સહ સાઙ્ગત્યં  પણ્ડિતૈઃ સહ સત્કથાઃ ।
પણ્ડિતૈઃ સહ મિત્રત્વં કુર્વાણો નાવસીદતિ ॥ ૨૨॥
સ જીવતિ ગુણા યસ્ય ધર્મો યસ્ય સ જીવતિ ।
ગુણધર્મવિહીનો યો નિષ્ફલં તસ્ય જીવિતમ્ ॥ ૨૩॥
શત્રોરપિ ગુણા વાચ્યા દોષા વાચ્યા ગુરોરપિ ।
સર્વદા સર્વપ્રયત્નેન પુત્રે શિષ્યવદાચરેત્ ॥ ૨૪॥
લાલને બહવો દોષાસ્તાડને બહવો ગુણાઃ ।

તસ્માત્પુત્રં ચ શિષ્યં ચ તાડયેન્ન તુ લાલયેત્ ॥ ૨૫॥
અવિદ્યં જીવનં શૂન્યં દિક્શૂન્યા ચેદબાન્ધવાઃ ।
શિષ્યહીનો મઠઃ શૂન્યઃ સર્વશૂન્યા દરિદ્રતા ॥ ૨૬॥
ઘૃતકુમ્ભસમા નારી તપ્તાઙ્ગારસમઃ  પુમાન્ ।
તસ્માદ્ ઘૃતં ચ વહ્નિં  ચ નૈકત્ર સ્થાપયેદ્ બુધઃ ॥ ૨૭॥
પ્રથમે નર્જિતા   વિદ્યા દ્વિતીયે નાર્જિતં   ધનમ્ ।
તૃતીયે નાર્જિતં   પુણ્યં ચતુર્થે કિં  કરિષ્યતિ ॥ ૨૮॥
પ્રાણા યથાત્મનોઽભીષ્ટા ભૂતાનામપિ તે તથા ।
આત્મૌપમ્યેન ભૂતેષુ દયાં કુર્વન્તિ સાધવઃ ॥ ૨૯॥
ધર્માર્થે યસ્ય વિત્તેહા વરં તસ્ય નિરીહતા ।
પ્રક્ષાલનાદ્ધિ પઙ્કસ્ય દૂરાદસ્પર્શનં વરમ્ ॥ ૩૦॥
સન્દેહો વૈષ્ણવે માર્ગે ન કાર્યોઽન્યૈઃ કુદર્શનૈઃ ।
રામપ્રભાવમદ્યાપિ પયોબ્ધૌ પશ્ય સેતુના ॥ ૩૧॥
તત્ર શિષ્ય! ન વસ્તવ્યં-યત્ર નાસ્તિ ચતુષ્ટયમ્ ।
ઋણદાતા ચ વૈદ્યશ્ચ શ્રોત્રિયઃ સજલા નદી ॥ ૩૨॥
નરત્વં દુર્લભં લોકે વિદ્યા તત્ર સુદુર્લભા ।
કવિત્વં દુર્લભં તત્ર શક્તિસ્તત્ર સુદુર્લભા ॥ ૩૩॥
દાનં વિત્તાદૃતં વાચઃ કીર્તિધર્મૌ   તથાયુષઃ ।
પરોપકરણં કુર્યાદસારાત્સારમાહરેત્ ॥ ૩૪॥
આસુરં કુલમનાદરણીયં ચિત્તમેતદમલીકરણીયમ્ ।
રામધામશરણીકરણીયં લીલયા ભવજલં તરણીયમ્ ॥ ૩૫॥
અર્થાતુરાણાં ન ગુરુર્ન બન્ધુઃ કામાતુરાણાં ન ભયં ન લજ્જાઃ ।
વિદ્યાતુરાણાં ન સુખં ન નિદ્રા ક્ષુધાતુરાણાં ન રુચિર્ન બેલા ॥ ૩૬॥
ગલારત્નં ગીતં ગગનતલરત્નં દિનમણિઃ ।
સભારત્નં વિદ્વાઞ્શ્રવણપુટરલં હરિકથા ॥ ૩૭॥
નિશારલં ચન્દ્રઃ શયનતલરત્નં ચ સુન્દરી ।
મહીરત્નં શ્રીમાઞ્જયતિ રઘુનાથો નૃપવરઃ ॥ ૩૮॥

ઉપકારઃ પરો ધર્મઃ પરાર્થ કર્મ નૈપુણમ્ ।
પાત્રે દાનં પરઃ કામઃ પરો મોક્ષો વિતૃષ્ણતા ॥ ૩૯॥
પરદારા ન ગન્તવ્યાઃ સર્વવર્ણેષુ કર્હિચિત્   ।
ન હીદૃશમનાયુષ્યં ત્રિષુ લોકેષુ વિદ્યતે ॥ ૪૦॥
માત્રા સ્વસ્રા દુહિત્રા-વા નૈકશય્યાસનો ભવેત્ ।
બલવાનિન્દ્રિયગ્રામો વિદ્રાંસમપિ કર્ષતિ ॥ ૪૧॥
ઉત્તમા આત્મના ખ્યાતાઃ પિતુઃ ખ્યાતાશ્ચ મધ્યમાઃ ।
અધમા માતુલાત્ ખ્યાતાઃ શ્વશુરાચ્ચાધમાધમાઃ ॥ ૪૨॥
કુભોજ્યેન દિનં નષ્ટં કુમાર્ગેણ ચ જીવનમ્ ।
કુશિષ્યેણ મઠો નષ્ટસ્તન્નષ્ટં યન્ન દીયતે ॥ ૪૩॥
અપ્યુન્નતપદારૂઢઃ પૂજ્યાન્નૈવાપમાનયેત્ ।
નહુષઃ શક્રતાં પ્રાપ્ય ચ્યુતોઽગસ્ત્યાવમાનનાત્ ॥ ૪૪॥
હિતોપદેશં શ‍ૃણુયાત્કુર્વીત ચ યથોદિતમ્ ।
વિદુરોક્તમકૃત્વાભૂત્કૌરવઃ શોકશલ્યભાક્ ॥ ૪૫॥
વ્યાકુલોઽપિ વિપત્પાતૈઃ સ્મરેદ્રામં સદા હૃદિ ।
શરતલ્પગતો ભીષ્મઃ સસ્માર ગરુડધ્વજમ્ ॥ ૪૬॥
મૂર્ખશિષ્યોપદેશેન દુષ્ટસ્ત્રીભરણેન ચ ।
દ્વિષતાં સમ્પ્રયોગેણ પણ્ડિતોઽપ્યવસીદતિ ॥ ૪૭॥
ગુરૂણાં સ ગુરુઃ શ્રેષ્ઠો યસ્ય શિષ્યસ્તુ પણ્ડિતઃ ।
શિષ્યાણાં સ વરઃ શિષ્યો યેન વિશ્રૂયતે ગુરુઃ ॥ ૪૮॥
અપૂજ્યા યત્ર પૂજ્યન્તે પૂજ્યાનાન્તુ વિડમ્બના ।
ત્રીણિ તત્ર પ્રવર્તન્તે દુર્ભિક્ષં   મરણં ભયમ્ ॥ ૪૯॥
ધનાનિ જીવિતશ્ચૈવ પરાર્થે પ્રાજ્ઞ ઉત્સૃજેત્ ।
સન્નિમિત્તે વરં ત્યાગો વિનાશે નિયતે સતિ ॥ ૫૦॥
અનુકૂલે હરૌ દેયં યતઃ પૂરયિતા હરિઃ ।
પ્રતિકૂલે હરૌ દેયં યતઃ સર્વં હરિષ્યતિ ॥ ૫૧॥
સ્વાચાર્યજન્મતિથ્યાં ચ યઃ કરોતિ ન પૂજનમ્ ।
પ્રાચાર્યસ્ય મનુષ્યેષુ સ ચાધમાધમઃશ્રુતઃ ॥ ૫૨॥

વૈષ્ણવધર્મોપદેશઃ

પ્રાચાર્યપૂજનં નિત્યં કુર્વન્તિ વૈષ્ણવા બુધાઃ ।
ન હિ કુર્વન્તિ પૂજાં ચ ધૂર્તાઃ પાખણ્ડિનસ્તથા ॥ ૫૩॥
પૂર્વોક્તેન પ્રકારેણ ભવિષ્યતિ પરમ્પરા ।
રૂપદાસ! વચઃ સત્યં મમાનુયાયિનામિદમ્ ॥ ૫૪॥
ઇતિ શ્રીમઙ્ગલાચાર્યમહામુનીન્દ્રપ્રણીતઃ  વૈષ્ણવધર્મોપદેશઃ સમ્પૂર્ણઃ ।

